
2013წ. №68, გვ.127, თბილისი 

 

 

ღვარცოფები, ღვარცოფსაწინააღმდეგო და 

სარეგულაციო ნაგებობების ტიპები 

ლია მაისაია 

საქართველოს ტექნიკური უნივერსიტეტის ც. მირცხულავას 

სახელობის წალთა მეურნეობის ინსტიტუტის გარემოს 

დაცვისა და საინჟინრო ეკოლოგიის განყოფილების მეცნიერ 

თანამშრომელი და საქართველოს ტექნიკური 

უნივერსიტეტის სამშენებლო ფაკულტეტის 

დოქტორანტურის მე-3 კურსის სტუდენტი 

 

საკვანძო სიტყვები: ღვარცოფები, ღვარცოფსაწინააღმდეგო ნაგებო-

ბები. 

 

საქართველო მთაგორიანი რელიეფის ქვეყანაა და გეოგრა-

ფიული კონტრასტულობით ხასიათდება, რასაც ბუნებრივი 

მრავალფეროვნება განაპირობებს. აღნიშნულ ფაქტორთა ინ-

ტენსივობა იწვევს ისეთი საშიში მოვლენის გავრცელებას, რო-

გორიცაა ღვარცოფი. 

აქედან გამომდინარე, საქართველოს მთიანეთი, რომლის 

ტერიტორიის მნიშვნელოვან ნაწილზე ხდება ღვარცოფთა 

ინტენსიური ზემოქმედება შეიძლება მათი კვლევის საველე 

ლაბორატორიად ჩაითვალოს. 

აღნიშნულთან ერთად საყურადღებოა ის ფაქტი, რომ 

ღვარცოფული მოვლენებით მიყენებულ ზარალს ბოლო 

დროს ზრდის ტენდენცია აქვს. 

ღვარცოფული პროცესების რეგულირების და მათი გაუვ-

ნებლობის ღონისძიებების შერჩევის მიზნით აუცილებელია 

მეცნიერული კვლევის სწორი მიმართულების შერჩევა, ცალ-

კეული ფაქტორების გამოვლენა და მათი როლის შეფასება 

მოვლენის წარმოშობასა და მოძრაობის მექანიზმის ფორმი-

რებაში. ღვარცოფებთან ბრძოლის ამოცანის გადაწყვეტის 

დროს ხშირად მიმართავენ ღვარცოფსადინართა აუზების 

ბუნებრივი მდგომარეობის გაუმჯობესების კომპლექსურ 

ღონისძიებებს და ნაგებობათა სხვადასხვა სახეობებს. 

ღვარცოფსადინართა აუზებში, სადაც ფიქსირებულია გე-

ოლოგიურად ადვილად შლადი ქანები და ხელშემწყობი 

გეოგრაფიულ-კლიმატური პირობები, წარმოიქმნება სხვადა-

სხვა სიმძლავრის ღვარცოფები, რომლებიც ერთმანეთისაგან 

განმეორებადობის სიხშირით, მოძრაობის რეჟიმების გან-

სხვავებულობით ხასიათდება. ამით აიხსნება მათ წინააღმდეგ 

გამოყენებული საინჟინრო კონსტრუქციების მრავალ-

ფეროვნება. 

იმისდა მიხედვით, თუ რა მიზნით ხდება ამა თუ იმ სახის 

ობიექტების ღვარცოფებისაგან დაცვა, გეგმაში ნაგებობათა 

განლაგება შეიძლება სხვადასხვა სქემით განხორციელდეს: 

1) ნაგებობანი, რომელიც გარს ერტყმის დასაცავ ობიექტს 

ან სანაპირო გამრეცხ მონაკვეთს; 

2) ნაგებობანი, რომელიც გარს უვლის დასაცავ ობიექტს 

დეზების ან ბარაჟების სახით და ნაკადის მიმართულებასთან 

სხვადასხვა დახრის კუთხით არის წარმოდგენილი. 

ღვარცოფსაწინააღმდეგო ღონისძიებათა კომპლექსში უპი-

რატესობა დაცვის მეორე სისტემას გააჩნია, რომელთა ეფექ-

ტურობა მათი კონსტრუქციული გადაწყვეტით, ნაგებობათა 

სისტემის გეგმაში სწორედ განლაგებით გამოიხატება. ნაგე-

ბობათა საპროექტო პარამეტრების არასათანადო შერჩევა 

ხშირად ღვარცოფსადინარში მიმდინარე პროცესების ცვლი-

ლების და სხვა უფრო სახიფათო საშიშროების გამომწვევი 

მიზეზი შეიძლება გახდეს. 

შენობა-ნაგებობებისა და ტერიტორიების ღვარცოფებისგან 

დაცვის მიზნით გამოიყენება ნაგებობათა სახეები და 

ღონსძიებები, რომლებიც შემდეგნაირად არის კლასიფიცი-

რებული: ღვარცოფშემკავებელი, ღვარცოფგამტარი, ღვარ-

ცოფმიმმართველი და მასტაბილიზებელი. 

ბმულ ღვარცოფთა ენერგეტიკული მახასიათებლები რეო-

ლოგიის განმსაზღვრელი პარამეტრების ფუნქციას წარმო-

ადგენს. 

ღვარცოფის საშუალო სიჩქარე, როცა მოძრაობის ინდექსის 

სიდიდე ერთის ტოლია, რეოლოგიასთან კავშირში ცვა-

ლებადი სიდიდეა და როცა საწყისი ძვრის წინაღობის სი-

დიდე მხები ძაბვის მნიშვნელობის ტოლია, ნაკადი წყვეტს 

მოძრაობას. 

საინჟინრო თვალსაზრისით ღვარცოფსადინართა კალაპო-

ტების მდგრადობა და სარეგულიაციო ნაგებობათა პროექ-

ტირება ისეთი კრიტერიუმების გათვალისწინებას საჭირო-

ებს, როდესაც არ ხდება ნაკადის სტრუქტურის ცვლილება და 

მდგრადობის კოეფიციენტის ნორმატივებიდან გამოსვლა. 

